
ID-DEĊIŻJONI TAL-KUMMISSJONI
tal-21 ta’ Novembru 1994

li tistabbilixxi l-kondizzjonijiet speċjali li jirregolaw l-importazzjonijiet ta’ prodotti tas-sajd u
l-akwakoltura li joriġinaw fl-Albanija

(Test b’rilevanza għaż-ŻEE)

(95/90/KE)

IL-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabbilixxi l-Komunita Ewropea,

Wara li kkunsidrat id-Direttiva tal-Kunsill 91/493/KEE tat-22 ta’
Lulju 1991 li tistabbilixxi l-kondizzjonijiet tas-saħħa għall-
produzzjoni u t-tqegħid fuq is-suq ta’ prodotti ġejjin mis-sajd (1),
u partikolarment l-Artikolu 11 tagħha,

Billi grupp ta’ esperti tal-Kummissjoni wettaq żjara ta’ spezzjoni
fl-Albanija sabiex jivverifika l-kondizzjonijiet li permezz tagħhom
dawn l-oġġetti tas-sajd huma prodotti, maħżuna u mibgħuta lill-
Komunità;

Billi d-dispożizzjonijiet tal-leġislazzjoni Albaniża dwar
l-ispezzjoni tas-saħħa u l-osservazzjoni tal-prodotti li ġejjin mis-
sajd jistgħu jkunu meqjusa li huma ekwivalenti għal dawk stabbi-
liti fid-Direttiva 91/493/KEE;

Billi d-Direttorat ta’ Servizzi Veterinarji tal-Ministeru ta’
l-Agrikoltura u Ikel (DVSMAF), l-awtorità kompetenti fl-Albanija,
hija kapaċi li tivverifika effettivament l-applikazzjoni tal-liġijiet fis-
seħħ;

Billi l-proċedura użata għall-kisba taċ-ċertifikat tas-saħħa referuta
fl-Artikolu 11(4)(a) tad-Direttiva 91/493/KEE għandu jkopri
wkoll id-definizzjoni ta’ mudell ta’ ċertifikat, il-ħtiġiet minimi li jir-
rigwardaw il-lingwa(i) li fihom għandha tkun abbozzata u l-grad
tal-persuna awtorizzata sabiex tiffirmah;

Billi, permezz ta’ l-Artikolu 11(4)(b) tad-Direttiva 91/493/KEE,
għandha titwaħħal marka mall-pakketti tal-prodotti li ġejjin mis-
sajd li tagħti l-isem tal-pajjiż terz u n-numru ta’ l-approvazzjoni
tal-istabbiliment ta’ l-oriġini;

Billi, permezz ta’ l-Artikolu 11(4)(c) tad-Direttiva 91/493/KEE,
għandha ssir lista tal-istabbilimenti approvati; billi dik il-lista
għandha ssir abbażi tal-komunikazzjoni mid-DVSMAF lill-
Kummissjoni; billi għal dan il-għan jitħalla lid-DVSMRF sabiex
tassigura l-konformità mad-dispożizzjonijiet imqiegħda għal dak
il-għan fl-Artikolu 11(4) tad-Direttiva 91/493/KEE;

Billi d-DVSMAI ipprovda assigurazzjonijiet uffiċjali li jirrigwar-
daw il-konformità mar-regoli mqiegħda fil-Kapitolu V ta’ l-Anness
tad-Direttiva 91/493/KEE u li jirrigwardaw it-twettieq tal-ħtiġiet
ekwivalenti għal dawk stabbilit b’dik id-Direttiva għall-
approvazzjoni tal-istabbilimenti;

Billi l-miżuri li hemm provvediment dwarhom f’din id-Deċiżjoni
huma b’konformità ma’ l-opinjoni tal-Kumitat Veterinarju Perma-
nenti,

ADOTTAT DIN ID-DEĊIŻJONI:

Artikolu 1

Id-Direttorat ta’ Servizzi Veterinarji tal-Ministeru ta’ l-Agrikoltura
u Ikel (DSVMAI) huwa rikonoxxut bħala l-awtorità kompetenti
fl-Albanija sabiex tivverifika u tiċċertifika l-konformità ta’ prodotti
li ġejjin mis-sajd bil-ħtiġiet tad-Direttiva 91/493/KEE.

Artikolu 2

Il-prodotti tas-sajd u l-akwakoltura li joriġinaw fl-Albanija,
għandhom jilħqu l-kondizzjonijiet li ġejjin:

1. Kull kunsinna għandha tkun akkumpanjata minn ċertifikat
tas-saħħa oriġinali, nnumerat, mimli sewwa, iffiramat, mogħti
d-data u li jikkonsisti minn folja waħda b’konformita mal-
mudell fl-Anness A ta’ hawn taħt;

2. Il-prodotti għandhom jiġu minn stabbilimenti approvati elen-
kati fl-Anness B ta’ hawn taħt;

3. apparti milli fil-każ ta’ prodotti tas-sajd iffriżati fil-massa u
ntiżi għall-manifattura ta’ l-ikel ippreservat, il-pakketti kollha
għandhom ikollhom fuqhom il-kelma “Albanija” u n-numru
ta’ l-approvazjoni tal-istabbiliment ta’ l-oriġini f’ittri li ma jit-
ħassrux.

Artikolu 3

1. Iċ-ċertifikat referut fil-punt 1 ta’ l-Artikolu 2 għandu jsir f’mill-
inqas lingwa uffiċjali waħda tal-Istat Membru ta’ fejn jitwettqu
l-investigazzjonijiet.

2. Iċ-ċertifikat għandu ikollu l-isem, il-pożizzjoni u l-firma tar-
rappreżentant tad-DSVMAF u t-timbru uffiċjali ta’ dan ta’ l-aħħar
f’kulur differenti minn dak ta’ l-indikazzjonijiet l-oħra fuq
iċ-ċertifikat.

Artikolu 4

Din id-Deċiżjoni hija indirizzata lill-Istati Membri.

Magħmula fil-Brussel, Fis-17 ta’ Marzu, 1995.

Għall-Kummissjoni

Franz FISCHLER

Membru tal-Kummissjoni

(1) ĠU L 268, ta’ l-24.9.1991, p. 15.

ANNESS A

ANNESS B

LISTA TA’ STABBILIMENTI

Numru ta’
l-approvazzjoni Stabbiliment Indirizz Limitu tad-data ta’

l-approvazzjoni

1 Konservimi Adriatik Durres tal-31.12.1995
2 Vival Novosel Vlore tal-31.12.1995
3 Kap Kavaje tal-31.12.1995
4 Albamar Durres tal-31.12.1995
5 Aulona-Peshk Vlore tal-31.12.1995
6 Pesca Adriatik Vlore tal-31.12.1995
7 Sangiovani Lezhe tal-31.12.1995
8 Italpeshk Durres tal-31.12.1995
9 Peshk Karavasta Lushnje tal-31.12.1995
10 Toma Lezhe tal-31.12.1995
11 Ihtisara Sarande tal-31.12.1995
12 Limjon Peska Sarande tal-31.12.1995
13 Velipoje Peshk Shkoder tal-31.12.1995
14 N. Peshkimi Shkoder tal-31.12.1995
15 Orik Peshk Vlore tal-31.12.1995
16 Goga-Shengjin Lezhe tal-31.12.1995

